Sebanyak 18 daripada IPT hanya capai tahap cemerlang

Tiada IPTA, IPTS terbilang

PUTRAJAYA 12 julai - Tiada
institusi pengajian tinggi awam
(IPTA) dan swasta (IPTS) yang layak
menerima pengiktirafan tahap ter-
bilang, manakala 18 daripadanya
diberi tahap cemerlang dalam Sistem
Penarafan Institusi Pengajian Tinggi
(Setara) 2009 yang diumumbkan hari
ini.

Daripada jumlah institusi pengajian
tinggi (IPT) yang menerima tahap ce-
merlang tersebut, tujuh daripadanya
merupakan IPTA dan 11 lagi IPTS.

IPTA terbabit adalah Universiti Is-
lam Antarabangsa Malaysia (UIAM),
Universiti Kebangsaan = Malaysia
(UKM), Universiti Malaya (UM) dan
Universiti Putra Malaysia (UPM)
Universiti Sains Malaysia (USM),
Universiti Teknologi Malaysia (UTM)
dan Universiti Teknologi Mara (UiTM).

Menteri Pengajian Tinggi, Datuk
Seri Mohamed Khaled Nordin (gam-
bar) yang mengumumkannya ber-
kata, IPTS berkenaan pula adalah
Universiti Kuala Lumpur (UniKL),
Universiti Multimedia (MMU), Uni-

versiti Teknologi Petro-
nas (UTP) serta Univer-
siti Sains dan Penguru-
san (MSU)

Menurutnya, selain
itu adalah Sunway Uni-
versity College, Curtin
University of Teknology
Kampus Sarawak, Mo-
nash University Kam-
pus Sunway, Taylor’s
University College, In-
ternational Medical
University, University of
Nottingham  Kampus
Malaysia dan Swinburne University
Teknology Kampus Sarawak.

“Sejumlah 25 universiti dan kolej
universiti iaitu 14 IPTS dan 11 IPTA
pula menduduki tahap sangat baik
manakala empat kolej universiti swas-
ta menduduki tahap baik,” katanya.

Beliau berkata demikian pada si-
dang akhbar berkenaan keputusan
Setara 2009 di sini hari ini.

Setara 2009 merupakan lanjutan
dari Setara 2007 bagi mengukur kua-
liti, kebertanggungjawaban dan pres-
tasi IPTA dan IPTS.

Sebanyak 58 universiti dan kolej

universiti  tempatan
mengambil penyerta-
an tahun ini berban-
ding cuma 20 univer-
siti awam pada 2007.

Program itu salah sa-
tu usaha berterusan
kementerian mening-
katkan budaya penam-
bahbaikan kualiti seca-
ra berterusan dan sis-
tem negara yang me-
lengkapi jaminan kua-
liti Agensi Kelayakan
Malaysia (MQA).

Mohamed Khaled berkata, tiada uni-
versiti dan kolej universiti yang men-
capai tahap terbilang pada tahun ini
disebabkan tidak memenuhi kriteria pe-
ngukuran yang ditetapkan.

“Sebanyak 25 kriteria meliputi tiga
dimensi umum digunakan iaitu
input, proses dan output termasuk
maklum balas terhadap pengukuran
daripada institusi dari negara ASEAN
seperti tiga universiti Indonesia dan
31 universiti di Thailand,” katanya.

Beliau berkata, hasil keputusan Se-
tara itu akan digunakan sebagai input
kementerian dalam menetapkan dasar

kerajaan bagi memperkasakan sistem
pendidikan pengajian tinggi negara.

“IPTA dan IPTS terlibat yang men-
capai tahap cemerlang layak dijem-
put mendapatkan status swaakredi-
tasi serta boleh menerima tajaan ke-
rajaan pelajar dalam dan luar negara
tetapi bukan secara automatik.

“IPT berkenaan boleh memohon
dan menerima geran penyelidikan
yang disediakan kerajaan dan layak
menerima status universiti penyeli-
dikan serta menambah bilangan
program pelajar pra dan pasca siswa-
zah sendiri,” katanya.

Tambahnya, kelebihan lain ialah
kelonggaran dan pengecualian dalam
Akta Institusi Pendidikan Tinggi
Swasta (Akta 555) iaitu dikecualikan
daripada memohon permit mengajar
dan kelulusan kementerian dalam
menggunakan perkhidmatan pensya-
rah antarabangsa.

Kata beliau, IPT berkenaan turut
mendapat pengecualian proses sema-
kan kelayakan pelajar antarabangsa
dan kadar yuran pengajian daripada
pihak kementerian serta diberi ke-
lulusan mengambil sendiri pelajar
antarabangsa.

IPT TAHAP CEMERLANG

IPTA

B Universiti Islam Antarabangsa
Malaysia (UIAM)

B Universiti Kebangsaan
Malaysia (UKM)

B Universiti Malaya (UM)

B Universiti Putra Malaysia (UPM)

B Universiti Sains Malaysia (USM)

B Universiti Teknologi Malaysia (UTM)

B Universiti Teknologi Mara (UiTM)

M Universiti Kuala Lumpur (UniKL)
B Universiti Multimedia (MMU)
B Universiti Teknologi Petronas (UTP)
B Universiti Sains dan
Pengurusan (MSU)
B Sunway University College
M Curtin University of
Teknology Kampus Sarawak
B Monash University Kampus Sunway
B Taylor's University College
M International Medical University
B University of Nottingham
Kampus Malaysia
B Swinburne University Teknology
Kampus Sarawak




